
Tabel 1: 2027-mi Kitaani Tunumilu raajat pisarineqarsinnaasut  amerlassusissaat pillugit 

siunnersuut 

 
2026-mi 
siunnersuineq 

2027-mi 
siunnersuineq 

2026-m i 
pisassiissutit 

2027-mi 
pisassiissu-
tissatut 
siunnersuut 

Raajat     

Kalaallit Nunaata 
Kitaa (Kitaani) 
(tons-inngorlugit) 

75.000 80.000 75.000 80.000 

Tunu (tons-it) 291-3.000* 1.822** 7.000 6.500 
*Siunnersuinermi saqqummiunneqartut, pisat amerlassusiisa piffissalersornerat.  

** Pisat naleqqiussanut naapertuuttut Ftarget 

 

Kalaallit Nunaata Kitaa 

2027-mi Kalaallit Nunaata kitaani pisat 80.000 tons-it sippussanngikkaat 

ilisimatuussutsikkut siunnersuinerup innersuussutigaa, 2026-mut sanilliullugu 5.000 tons-

inik amerlanerusunik. 

Ukiunut kingullernut marlussunnut sanilliullugu aalisagaqatigiit pisarineqartartullu 

amerleriaateqarsimanerat siunnersuinerup takussuserpaa.  Tamanna pingaartumik 

avataata imartaanut atuuppoq, paarlattuanik aalisagaqatigiit sinerissap qanittua ta 

imartaniittut ikileriaateqalaarsimapput. Raajat pilerlaat aalisarnermi pisarineqarsinnaasut, 

agguaqatigiisitsisarnermit suli ikinnerupput.  

Ukiuni kingullerni aalisagaqatigiit amerlanerpaaffissartik ataateqqavaat (Bmsy). 2026-ip 

naajartornerani suli tamanna atuuppoq, siusinnerusumulli sanilliullugu annikinnerusumik. 

Tamanna aalisagaqatigiit amerliartornerannut naapertuuppoq. Ukiut pingasut tulliuttut 

ingerlanerini aalisagaqatigiit Blim1-imit ikinnerulersinnaanerannut (<1%) 

periarfissaqarpoq.  

 

 Kitaani raajarniarluni aalisarnermi aqutsinissamut pilersaarut tunuliaqutaralugu 

Aalisarnermut, Piniarnermut Imminullu Pilersornermut Naalakkersuisoqarfiup 

siunnersuutigaa, pisarineqarsinnaasunik amerlassusiliinissap 80.000 tons-iunissaa 

aalajangersarneqassasoq. Tamanna 2026-mi pisassiissutinit 7 %-imikqaffasinneruvoq. 

Taamaalilluni pisarineqarsinnaasunik amerlassusiliineq aqutsinissamut pilersaarummut 

ilisimatuussutsikkullu siunnersuinermut naapertuuttumik aalajangersaaffigineqassaaq. 

 

Tunu 

 
1)Killissarititaasup  Blim-ip nassuiartarpaa aalisagaqatigiissuarni suffisarnerup annikippallaarnera 
pissutigalugu nungusaataanngitsumik aalisarsinnaannginneq. Blim  nassuiarneqarpoq B msy-p 30 %-

iatut. 

https://naalakkersuisut.gl/-/media/departementer/fiskeri_fangst/forvaltningsplaner/da/forvaltningsplan_rejer_2026-2030_dk.pdf

2026 aallarnerfigalugu siunnersuinermut periuseq nutaaq NAFO2-mit 

tunniunneqartoqatuutilersinneqarpoq, pisassanik aalajangersimasunik siunnersuinani 

qanoq pisaqariaaseqarnissanik arlalinnik innersuussiffiusoq, aalisagaqatigiillu 

ineriartornerannut atatillugu navianartorsiorfiusinnaasunik saqqummiussiffiusussaq. 

Taamaammat 2027 eqqarsaatigalugu Aalisarnermut, Piniarnermut, Nunalerinermut 

Imminullu Pilersornermut Naalakkersuisoqarfiup naleqqiussat Ftarget3 amerlaqataasa 

assigisaannik, pisassat amerlassusilerneqarnissaat qinnutigisimavaa. Taamatut 

amerlassusiliinermi pisassat 1.822 tonsiussapput.  

Tamatuma saniatigut siunnersuinerup pisassat amerlassusissaasa 726-5.000 tonsillu 

akornanniinnissaat saqqummiuppaa taakkununnga ilanngullugit nalornissutaasinnaasut 

qaffasissutsinut tamanut atuuttut. Taamaattumik 

pisarineqarsinnaasunikamerlassusiliinissami aalajangersarneqartussaavoq 

nalornissutaasinnaasut qanoq annertutiginissaat.,  

NAFO-p aalisagaqatigiit mianernartumiittutut nalilerpai, tamanna isumaqarpoq 

aalisagaqatigiiaat Btrigger
4-imit ikinnerusut. 

Pisat 5.000 tons-it sinnersimagaangatigit, 2027-mi aalisagaqatigiit 

mianernartumiilernissaannut nalorninartorsiorfiusoq50 %-imiittarpoq, tamannalu 

aalisagaqatigiit Blim.-imit ikinnerulernissaannik isumaqarpoq. Pisat 1.822 tons-iuppata, 

Blim-ip 8%-ianit ikinnerusumiilernissaat ilimanaateqarpoq.  

 

Tunumi aalisagaqatigiit pillugit ilisimasat suli annikitsuinnaapput, taamaattumillu 

siunnersuineq qularnartorsiorfiuvoq. Tamatuma saniatigut 2026-mi suleqatigiissitamik 

pilersitsisoqarpoq, taanna Tunumi raajarniarneq pillugu aqutsinissamut pilersaarummik 

suliaqartussaavoq. Naatsorsuutigineqarpoq tamatuma kingusinnerpaamik 1. januar 

2028-mi atuutilersinnissaa. Pilersaarut malillugu aqutsinissamut pilersaaru tip ilaatigut 

ilagissavaa pisarineqarsinnaasunik amerlassusiliilluni  aalajangersaanerup nassuiaataa.   

Siuliani eqqartorneqartut tunngavigalugit Aalisarnermut, Piniarnermut Imminullu 

Pilersornermut Naalakkersuisoqarfiup siunnersuutigaa, pisarineqarsinnaasut 

amerlassusissaasa 6.500 tons-iun ut aalajangersarneqarnissaa. Siunnersuinermi 

nalornissutaasinnaasut aamma EU-mik Aalisarnermik  isumaqatigiissut 

isiginiarneqarsimapput.  

 

Svalbard-ip eqqaani imartaq aalisarfigeqqusaanngitsoq 

Oqaluttuarisaanermut tunngasoq tunuliaqutaralugu  Svalbard-ip eqqaani imartami 

aalisarfigeqqusaanngitsumi Kalaallit Nunaat ukiumoortumik pisassinneqarpoq ullunik 

aalisarfiusinnaasunik 450-iusunik. "Periarfissiissutaasumi" 5 tassani aalisarnissaq 2026-

mi aammaperiarfissiissutaavoq. Aalisarnissamut atugassarititaasut ukiup ingerlanerani 

kingusinnerusukkut nalunaarutigineqassapput, nunat marluk akornanni Norge lu 

 
2 Northwest Atlantic Fisheries Organisation 
3 Ftarget killiuvoq aalisarfimmi peqqissumi aalisagaqatigiit toqusinnaassusiannut NAFO 
naapertorlugu Precautionary Framework-iulluni. Innersuussinissamut killigititaq Ftarget NAFO-
mit nassuuiarneqarpoq Fmsy-p procentimut agguaanneratut atorneqartarlunilu periarfissanik 
ilisarititsinermut, Ftarget sinnerlugu ataalluguluunniit, nalornissutaasinnaasut ilanngullugit, 
siunertaralugu aalisagaqassutsip immami peqqissumiiginnartinnissaat. Ftarget Fmsy-mit 
appasinneruvoq mianersornissamut tunngavissaq pissutigalugu nassuiarneqartarlunilu Fmsy-p 
85 %-iatut. 
4 Aqutsinermi sakkup Btrigger-ip nassuiarpaa aalisagaqatigiit angissusaasa aalajangersimasumut 
killiffiat. Taanna tikinneqaraangat aqutsinermi aalajangersimasumik 
iliuuseqartoqartartussaavoq. Btrigger nassuiarneqartarpoq Bmsy-p 75 %-iatut. 
5  
Nunat tamalaat imartaq aalisarfigisinnaasaat, Svalbard-ip a Rusland-llu akornanniittoq.  

isumaqatiginninniarnerit naammassineqareerpata. Aalisarnermut tassunga akuersissut 

tunniunneqassaaq sullissivik.gl aqqutigalugu, qinnuteqartoreerpat.  

 

 

 

 

 


